
	                              1. ՀՀ պետական գույքի կառավարման կոմիտե
	
	14.03.2024 թ.

	
	
	         № 01/11.2/1626-2024


	1. Նախագծի նախաբանում հղում կատարել նաև ՀՀ կառավարության 21.04.2023թ. թիվ 595-Ն որոշմամբ հաստատված N 1 հավելվածով սահմանված կարգի 3-րդ կետին:
	Ընդունվել է:

	2. խմբագրել Նախագծի 1-ին կետը, քանի որ համաձայն ՀՀ կառավարության 15.02.2024թ. թիվ 212-Ա որոշման՝ ՀՀ Արմավիրի մարզի Արաքս համայնքի Ջրառատ գյուղի Իսահակյան փողոց 5 հասցեում գտնվող 0,12 հա հողամասը նվիրատվությամբ պետք է հանձնվի Հայաստանի Հանրապետությանը՝ ի դեմս Պետական գույքի կառավարման կոմիտեի, մարզադահլիճի կառուցման և կառուցման աշխատանքների ավարտից հետո նշված հողամասն ու դրա վրա կառուցված մարզադահլիճը «Երևանի ծանրամարտի մանկապատանեկան մարզադպրոց» ՊՈԱԿ-ին անհատույց օգտագործման իրավունքով ամրացնելու նպատակով: 
Միաժամանակ տեղեկացնում ենք, որ ի կատարումն նշված որոշման՝ արդեն իսկ կնքվել է հողամասի նվիրատվության պայմանագիր և ներկայումս իրականացվում են վերջինս Պետական գույքի կառավարման կոմիտեի տնօրինությանը հանձնելու հանձնման-ընդունման աշխատանքներ:
	Ընդունվել է:

	3. Նախագծի 4-րդ կետում «սույն որոշումն ուժի մեջ մտնելուց հետո» արտահայտությունը փոխարինել «սույն որոշման 2-րդ կետում նշված աշխատանքների ավարտից հետո»  արտահայտությամբ, իսկ «կնքել» բառից հետո ավելացնել «անշարժ» բառը:
	Ընդունվել է:

	4. նախատեսել դրույթ Նախագծի հավելվածում նշված գույքը սեփականության իրավունքով Ընկերությանը հանձնելու նպատակով համապատասխան պայմանագիր կնքելու վերաբերյալ: 
	Ընդունվել է:

	5. խմբագրել Նախագծի 5-րդ կետը՝ հստակեցնելով, թե կառուցվող և կառուցվելիք մարզակառույցները հանդիսանալու են համայնքային, թե պետական սեփականություն, քանի որ վերջիններս պետական սեփականություն հանդիսանալու դեպքում՝ դրանք չեն կարող Լիազոր մարմնին ամրացվեն անհատույց օգտագործման իրավունքով:
	Ընդունվել է:

	6. Նախագծի հավելվածում «2023» թիվը փոխարինել «2024» թվով, «ԱՆԺԱՄԿԵՏ  ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ» բառերը փոխարինել «ՍԵՓԱԿԱՆՈՒԹՅԱՆ» բառով, իսկ արժեքները՝ համապատասխանեցնելով կից  ներկայացված ցանկում նշված արժեքներին:
	Ընդունվել է:


	                              2. ՀՀ ֆինանսների նախարարություն
	
	06.04.2024 թ.

	
	
	         № 01/34-3/7093-2024


	Նախագիծ 2-ի վերաբերյալ կարծիք չի տրամադրվել:
	


	                              3. ՀՀ արդարադատության նախարարություն
	
	09.04.2024 թ.

	
	
	         № /27.4/13903-2024


	«Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից գույք հետ վերցնելու և Հայաստանի Հանրապետության կրթության, գիտության, մշակույթի և սպորտի նախարարությանը գույք ամրացնելու մասին» նախագծի (այսուհետ՝ Նախագիծ) 1-ին կետով նախատեսվում է Հայաստանի Հանրապետության սեփականություն հանդիսացող՝        Երևան քաղաքի Շենգավիթ վարչական շրջանի Հ. Մանանդյան փողոց 41 հասցեում գտնվող  9 169 623 566 ՀՀ դրամ սկզբնական արժեքով 3658.9 քառ. մետր ընդհանուր մակերեսով անշարժ գույքը /տարածքում առկա են նաև 5421,5 քառ.մետր ընդհանուր մակերեսով ինքնակամ կառուցված շինություններ/ և դրա զբաղեցրած, սպասարկման և օգտագործման համար անհրաժեշտ 130 500 661 ՀՀ դրամ կադաստրային արժեքով 2.88463 հա հողատարածքը (այսուհետ՝ անշարժ գույք) և 7017110.13 ՀՀ  դրամ սկզբնական արժեքով 30 հատ շարժական գույքը՝ համաձայն հավելվածի հետ վերցնել Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեից և ամրացնել Հայաստանի Հանրապետության կրթության, գիտության, մշակույթի և սպորտի նախարարությանը (այսուհետ՝ Լազոր մարմին):
Նախագծի 3-րդ կետով նախատեսվում է սահմանել, որ սույն որոշման 1-ին կետում նշված անշարժ գույքը անժամկետ, անհատույց օգտագործման իրավունքով հանձնվում է  «Սպորտի կառավարման կենտրոն» փակ բաժնետիրական ընկերությանը (այսուհետ՝ Ընկերություն), իսկ շարժական գույքը Ընկերությանը հանձնվում է ՝ սեփականության իրավունքով, մինչդեռ հարկ ենք համարում նշել, որ շարժական գույքը ընկերությանը սեփականության իրավունքով հանձնելը դուրս է սույն Նախագծի կարգավորման առարկայի շրջանակից՝ նկատի ունենալով Նախագծի վերնագիրը, Նախագծի նախաբանում հղում կատարած լիազորող նորմերը, ինչպես նաև «Նորմատիվ իրավական ակտերի մասին» օրենքի 12-րդ հոդվածի 1-ին մասը, համաձայն որի՝ «Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:»:
Միաժամանակ հարկ ենք համարում նշել, որ Նախագծի 5-րդ կետի 2-րդ ենթակետը, ըստ որի (…) Ընկերությունը կարող է կազմակերպել  միջազգային մրցաշարեր՝ նույնպես դուրս է Նախագծի կարգավորման առարկայից: 

	Ընդունվել է:

	2. Նախագծի նախաբանում որոշմանը կատարած հղումը անհրաժեշտ է համապատասխանեցնել «Նորմատիվ իրավական ակտերի մասին» օրենքի 18-րդ հոդվածի 6-րդ մասին, համաձայն որի՝ «Ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը: Ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:»:

	Ընդունվել է:


	                              2. ՀՀ Վարչապետի աշխատակազմ
	
	25.04.2024 թ.

	
	
	         № 02/16.11/14985-2024


	ՖԻՆԱՆՍԱՏՆՏԵՍԱԳԻՏԱԿԱՆ ՎԱՐՉՈՒԹՅՈՒՆ

1. Նախագծով նախատեսվում է «Սպորտի կառավարման կենտրոն» փակ բաժնետիրական ընկերությանը (այսուհետ՝ ՓԲԸ) հանձնել համապատասխան անշարժ և շարժական գույքը, այնինչ հիմնավորման մեջ նշվում է, որ գույքը կօգտագործվի սպորտի զարգացմանը միտված տարբեր ծրագրերի իրականացման նպատակով և հնարավորություն կտա իրականացնել Բարձրագույն վարպետության մարզադպրոց և Ադապտիվ սպորտի կենտրոն պետական ոչ առևտրային կազմակերպությունների (այսուհետ՝ Կազմակերպություններ) կանոնադրություններով նախատեսված գործառույթները մեկ տեղում։ Ներկայացվածից ոչ միայն նախագծի և հիմնավորման մեջ նկարագրվածի կապը պարզ չէ, այլ նաև՝ պարզ չէ, թե նշված ՊՈԱԿ-ները ՀՀ կառավարության որ որոշմամբ են ստեղծվել և վերջիններս ինչ առնչություն ունեն ՓԲԸ-ի հետ:
2. Նախագծով նախատեսվում է համապատասխան անշարժ գույք հանձնել ՓԲԸ-ին, որի կադաստրային տվյալները բացակայում են: Ընդ որում, նախագծի փաթեթում բացակայում է  նաև Կադաստրի կոմիտեի կարծիքը:
	

1. Ընդունվել է:









2. Ընդունվել է:

	ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
1. 	Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագծի այն դրույթը, համաձայն որի՝ որոշման 1-ին կետում նշված շարժական գույքը Ընկերությանը հանձնվում է ՝ սեփականության իրավունքով, ինչը հակասում է Սահմանադրության 6-րդ հոդվածի 2-րդ մասին, ըստ որի՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
2.  Նախագծի 1-ին կետում նշված չէ փոխանցվող անշարժ գույքերի կադաստրային ծածկագրերը: 


	
1. Ընդունվել է:










2. Ընդունվել է:


	                              5. Կադաստրի կոմիտե
	
	03.05.2024 թ.

	
	
	         № ՍԹ/7142-2024


	   Նախագծի 1-ին կետով ներկայացված՝ քաղաք Երևան, Մանանդյան փողոց, թիվ 41 հասցեում գտնվող անշարժ գույքի կազմում 2.88463 հա մակերեսով հողամասի շուկայական արժեքին մոտարկված կադաստրային արժեքը՝ 717,944,022 ՀՀ դրամ է, հետևաբար՝ առաջարկում ենք Նախագծում կատարել համապատասխան փոփոխություն, ինչպես նաև հիմք ընդունելով «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» ՀՀ օրենքի կարգավորումները՝ առաջարկում ենք Նախագծի 1-ին կետում «կադաստրային արժեքով» բառերից առաջ լրացնել «շուկայական արժեքին մոտարկված» բառերը:
   Հայտնում ենք նաև, որ քաղաք Երևան, Մանանդյան փողոց, թիվ 41 հասցեում գտնվող անշարժ գույքի շուկայական արժեքին մոտարկված կադաստրային արժեքը կազմում է 5,011,971,790 ՀՀ դրամ։ 
   Միևնույն ժամանակ, տեղեկացնում ենք, որ նշված հասցեում գտնվող պետական սեփականություն հանդիսացող 01-011-0049-0005 կադաստրային ծածկագրով հողամասն արտացոլված է կադաստրային քարտեզում, սակայն առկա են անհամապատասխանություններ՝ անշարժ գույքի նկատմամբ իրավունքների պետական գրանցման N 04112020-01-0192 վկայականում նշված հողամասի մակերեսի (2.88463 հա) և կադաստրային քարտեզի տվյալների (ըստ քարտեզի՝ 2.946026 հա) միջև: Հետևաբար՝ գույքը կադաստրային քարտեզում ճշգրիտ տեղադրելու համար, առաջարկում ենք հետագայում ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծ՝ հաստատված համայնքի ղեկավարի կողմից:
   Նկատի ունենալով այն հանգամանքը, որ քաղաք Երևան, Շենգավիթ, 
Հ. Մանանդյան փողոց, թիվ 41 հասցեում գտնվող հողամասում առկա են 29,226.45 քմ մակերեսով կառուցված ինքնակամ շինություններ և հաշվի առնելով ինքնակամ կառուցված շինությունների ռիսկայնության աստիճանը, առաջարկում ենք Նախագիծը դնել շրջանառության մեջ ՀՀ կառավարության 2006 թվականի մայիսի 18-ի «Ինքնակամ կառույցների օրինականացման և տնօրինման կարգը հաստատելու մասին» N 912 որոշման պահանջների համաձայն՝ նշված ինքնակամ կառուցված շինություններն օրինականացնելուց հետո:
	Ընդունվել է:









Ընդունվել է ի գիտություն: Հաշվի առնելով, որ նշված գույքը հանդիսանում է պետական գույքի կառավարման կոմիտեի սեփականությունը, ուստի ԿԳՄՍ նախարարությունը Ձեր առաջարկը կներկայացնի պետական գույքի կառավարման կոմիտեին՝ որոշման ընդունումից հետո:

Ընդունվել է ի գիտություն: Հաշվի առնելով նախագծի ընդունման հրատապությունը՝ առաջարկը կքննարկվի որոշման ընդունումից և ընկերության պետական գրանցումից հետո:


	                              6. Կադաստրի կոմիտե
	
	13.05.2024 թ.

	
	
	         № ՍԹ/7577-2024


	Նախագծի 1-ին կետում նշված՝ ՀՀ, ք. Երևան, Շենգավիթ, Հ. Մանանդյան փողոց, 41 հասցեում գտնվող անշարժ գույքերի վերաբերյալ Կադաստրի կոմիտեն իր առաջարկությունները ներկայացրել է 2024 թվականի մայիսի 3-ի N ՍԹ/7142-2024 գրությամբ, որոնք Նախագծում ներառված չեն, ինչպես նաև առկա չէ առաջարկությունները չընդունելու վերաբերյալ հիմնավորում:
   Հայտնում ենք նաև, որ Նախագծում նշված՝ ՀՀ, Արմավիրի մարզ, համայնք Արաքս, գյուղ Ջրառատ, Իսահակյան փողոց, 5 հասցեում գտնվող 
04-085-0062-0002 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.12 հա մակերեսով հողամասի և 978.1 քմ մակերեսով ծանրամարտի մարզադահլիճի նկատմամբ գրանցված է Հայաստանի Հանրապետության սեփականության իրավունքը (անշարժ գույքի նկատմամբ իրավունքների պետական գրանցման N 06052024-04-0097 վկայական): Նույն կետում բաց է թողնված շինության շուկայական արժեքին մոտարկված կադաստրային արժեքը, որը կազմում է 76,778,878 ՀՀ դրամ:
   Վերոգրյալի հաշվառմամբ՝ առաջարկում ենք Նախագծի 1-ին կետում ներառել վերը նշված տվյալները:
   Միևնույն ժամանակ, տեղեկացնում ենք, որ ՀՀ, Արմավիրի մարզ, համայնք Արաքս, գյուղ Ջրառատ, Իսահակյան փողոց, 5 հասցեում գտնվող անշարժ գույքի շուկայական արժեքին մոտարկված կադաստրային արժեքը կազմում է 78,244,078 ՀՀ դրամ:
	Ընդունվել է:



Ընդունվել է:









Ընդունվել է ի գիտություն:





	                              7. ՀՀ պետական գույքի կառավարման կոմիտե
	
	07.05.2024 թ.

	
	
	         № 01/11.2/2779-2024


	1. խմբագրել Նախագծի 1-ին կետը, քանի որ համաձայն ՀՀ կառավարության 15.02.2024թ. թիվ 212-Ա որոշման՝ ՀՀ Արմավիրի մարզի Արաքս համայնքի Ջրառատ գյուղի Իսահակյան փողոց 5 հասցեում գտնվող 0,12 հա հողամասը նվիրատվությամբ պետք է հանձնվի Հայաստանի Հանրապետությանը՝ ի դեմս Պետական գույքի կառավարման կոմիտեի, մարզադահլիճի կառուցման և կառուցման աշխատանքների ավարտից հետո նշված հողամասն ու դրա վրա կառուցված մարզադահլիճը «Երևանի ծանրամարտի մանկապատանեկան մարզադպրոց» ՊՈԱԿ-ին անհատույց օգտագործման իրավունքով ամրացնելու նպատակով: 
Միաժամանակ տեղեկացնում ենք, որ ի կատարումն նշված որոշման՝ արդեն իսկ կնքվել է հողամասի նվիրատվության պայմանագիր և ներկայումս իրականացվում են նոր կառուցված մարզադահլիճի նկատմամբ սեփականության իրավունքի պետական գրանցման և Պետական գույքի կառավարման կոմիտեի տնօրինությանն ընդունելու աշխատանքներ:
2. Նախագծի 4-րդ կետում «սույն որոշումն ուժի մեջ մտնելուց հետո» արտահայտությունը փոխարինել «սույն որոշման 2-րդ կետում նշված աշխատանքների ավարտից հետո»  արտահայտությամբ, «կնքել» բառից հետո լրացնել «սույն որոշման 1-ին կետում նշված» բառերը, իսկ «իրավունքով» բառը հանել:
3. Նախագծի 4-րդ կետի 1-ին, 2-րդ և 3-րդ ենթակետերը համարում ենք խնդրահարույց, քանի որ պետական սեփականություն հանդիսացող գույքի վարձակալության տրամադրման գործընթացն իրականացվում է ՀՀ կառավարության 2020 թվականի հունիսի 4-ի թիվ 914-Ն որոշման պահանջներին համապատասխան, իսկ 2-րդ և 3-րդ ենթակետերը բովանդակային առումով պարունակում են անորոշություն։
4. Նախագծի 5-րդ կետում «համաձայնագրից» բառը փոխարինել «պայմանագրից» բառով:
Միաժամանակ հաշվի առնելով, որ Նախագծով նախատեսվում է կնքել ինչպես անշարժ գույքի, այնպես էլ շարժական գույքի անհատույց օգտագործման պայմանագրեր, անհրաժեշտ է անհատույց օգտագործման պայմանագրից ծագող իրավունքների գրանցման մասին դրույթը նախատեսելիս առաջնորդվել ՀՀ քաղաքացիական օրենսգրքի 135-րդ և 301-րդ հոդվածների պահանջներով:  
	Ընդունվել է ի գիտություն: 
















Ընդունվել է:




Ընդունվել է ի գիտություն: 





Ընդունվել է:

Ընդունվել է ի գիտություն: 




